
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми? 

Во насока на реализација на проектот за воведување на електронски регистар за градежно земјиште и урбанистички планови, потребно е да се изврши допрецизирање на начинот и обврската  за изработка на урбанистичко планската документација во соодветен елeктронски формат. Исто така не се доволно прецизни одредбите кои се однесуваат на постапката за издавање на лиценци и овластувања, одредбите за изработката на проектот за инфрсатруктура,за издавањето на извод од просторен план и услови за планирање на просторот, за одобрување на локална урбанистичка планска документација, а се врши и усогласување со Законот за постапување со бесправно изградени објекти во однос на урбанистичко планската документација со која се врши вклопување на објектите за кои е донесено решение за утврдување на правен статус.
      2.  Кои се можните решенија (опции)? Кои регулаторни или нерегулаторни мерки би можеле да се разгледаат?

Со предложените измени и дополнувања на Законот се воведува обврска за изработка на Урбанистичките планови и другите видови на урбанистичко планска документација како и проектот за инфраструктура и во дигитална форма пропишана согласно правилникот за поблиската содржина, размер и начин на графичка обработка на урбанистичките планови и другите видови на урбанистичко планска документација. Понатаму, се врши и допрецизирање на постапката за издавање и одземање на лиценци и овластувања за изработка на урбанистички планови, на одредбите за изработката на проектот за инфрстаруктура, издавањето на извод од просторен план и услови за планирање на просторот, се предвидува и Советот на општината да се вклучи во постапката за одобрување на локална урбанистичка планска документација заради поефикасно спроведување на постапката, се предвидуваат нови казнени одредби за почитување на законските обврски.
3.Кои се засегнатите страни кои ќе бидат вклучени во процесот на проценка на влијанието на регулативата?
 Во процесот на проценка на влијанието на регулативата ќе бидат вклучени претставници од надлежни државни органи и единици на локална самоуправа.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Нема достапни информации.

2. Кои дополнителни информации и податоци треба да се соберат? 
Нема дополнителни информации.

3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Иницијална.

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Не.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Во месец јанураи 2013 година.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Не се планира вклучување на надворешни консултанти.

3. Кога предлог законот и проценката на влијанието на регулативата ќе бидат поднесени до Генералниот секретаријат?

Во месец јануари 2013 година

Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

Претставници од Министерството за транспорт и врски, претставници од надлежни државни органи, претставници од Заедница на единиците на локална самоуправа.

